
АННОТАЦИЯ
Мақолада давлат ва хусусий сектор фаолиятида коррупцияга қарши курашишнинг 

профилактик чоралари сифатида “комплаенс-назорат” тизимини жорий этишнинг ўзига хос 
хусусиятлари ва зарурий элементлари миллий амалиёт ва халқаро стандарт, тавсиялар 
мисолида кўриб чиқилди. Айтиш лозимки, кейинги йилларда Ўзбекистоннинг коррупцияга 
қарши курашишга доир давлат сиёсати коррупция кўринишларининг оқибати билан эмас, 
балки уни келтириб чиқараётган сабабларни бартараф этишга қаратилган янги профилактик 
чораларни кўришдан иборат бўлмоқда. Ушбу йўналишда миллий амалиётимизда 
қўлланилаётган профилактик чоралардан бири бу давлат ташкилотларида жорий этилаётган 
“комплаенс-назорат” тизимининг самарадорлиги натижасида халқаро доирада эришилаётган 
ютуқлар илмий қарашлар орқали ёритиб берилди. Шунингдек, “комплаенс-назорат” тизимини 
ташкил этувчи зарурий элементлар халқаро тавсиялар ва олим, экспертларнинг қарашлари 
орқали таҳлил қилинди. Бунда аксарият ҳолатларда ушбу тизимни ташкил этишдаги асосий 
эътибор коррупцияга қарши курашиш дастури ва совға, меҳмон-дўстликлар сиёсати, 
манфаатлар тўқнашуви, контрагентларни аниқлаш, давлат харидлари шаффоф амалга 
ошириш ташкил этиши аниқланди. “Комплаенс-назорат” тузилмалари фаолиятини ташкил 
этиш, бунда халқаро ҳужжатларнинг ўрни хусусида муаллифнинг хулосалари ва илмий 
қарашлари тақдим этилди.

Калит сўзлар: “комплаенс-назорат”, халқаро конвенция, стандарт ва тавсиялар, давлат 
ва хусусий сектор.

МЕЖДУНАРОДНЫЕ СТАНДАРТЫ И РЕКОМЕНДАЦИИ ПО ВНЕДРЕНИЮ СИСТЕМЫ  
АНТИКОРРУПЦИОННОГО «КОМПЛАЕНС-КОНТРОЛЯ» В СФЕРЕ ПРОТИВОДЕЙСТВИЯ 

КОРРУПЦИИ

АННОТАЦИЯ
В статье, на примере отечественной практики, международных стандартов и рекомендаций 

рассмотрены особенности и необходимые элементы внедрения системы «комплаенс-

контроль», как превентивной меры борьбы с коррупцией в деятельности государственного 
и частного сектора. Следует сказать, что в последние годы государственная политика 
Узбекистана по борьбе с коррупцией была ориентирована на принятие новых превентивных 
мер, направленных на устранение причин коррупции, а не последствий коррупционных 
проявлений. В этом направлении одной из превентивных мер, применяемых в отечественной 
практике является эффективность системы «комплаенс-контроль», внедренной в 
государственных организациях, а достижения, достигнутые в международных рамках, 
освещены через научные взгляды. Также были проанализированы необходимые элементы, 
составляющие систему «комплаенс-контроль», через международные рекомендации и 
мнения ученых и экспертов. В большинстве случаев было установлено, что основным 
направлением в организации данной системы является антикоррупционная программа 
и прозрачная реализация подарков, политика гостеприимства, конфликты интересов, 
идентификация контрагентов, государственные закупки. В заключении представлены 
авторские выводы и научные взгляды на организацию деятельности структур «комплаенс-
контроля», и роль международных документов.

Ключевые слова: «комплаенс-контроль», международная конвенция, стандарт и 
рекомендации, государственный и частный сектор.

INTERNATIONAL STANDARDS AND RECOMMENDATIONS FOR THE IMPLEMENTATION 
OF THE COMPLIANCE CONTROL SYSTEM FOR ANTI-CORRUPTION

ANNOTATION
In the article, on the example of domestic practice and international standards and 

recommendations, the features and necessary elements of the implementation of the “compliance 
control” system as a preventive measure to combat corruption in the activities of the public and 
private sectors are considered. It should be said that in recent years, the state policy of Uzbekistan 
in the fight against corruption has been focused on the adoption of new preventive measures aimed 
at eliminating the causes of corruption, and not the consequences of corruption. In this direction, one 
of the preventive measures used in our domestic practice is the effectiveness of the the “compliance 
control” system implemented in government organizations, and the achievements achieved in the 
international framework were highlighted through scientific views. The necessary elements that make 
up the the “compliance control” system were also analyzed through international recommendations 
and opinions of scientists and experts. In most cases, it  was  found  that  the  main  direction  in  
the organization  of  this  system  is  the anti-corruption program and the transparent sale of gifts, 
hospitality policy, conflicts of interest, identification of counterparties, public procurement. At the end 
of the article, the author’s conclusions and scientific views on the organization of the activities of the 
“compliance control” structures, the role of international documents are presented.

Keywords: “compliance control”, international convention, standards and recommendations, 
state and private sector. 
______________________________________________________________________________

Сўнгги йилларда мамлакатимизда коррупциянинг олдини олиш ва унга қарши курашиш, 
давлат ва жамият қурилишининг барча соҳаларида коррупциоген омилларга чек қўйишга 
қаратилган кенг кўламли ислоҳотлар изчил амалга оширилмоқда.

Давлат органлари зиммасидаги вазифа ва функцияларни бажаришда юзага келадиган 
коррупцияга оид хавф-хатарларни баҳолаш тизимини такомиллаштириш ҳамда давлат 
хизматига ҳалоллик стандартларини жорий этиш бўйича ишлар амалга оширилмоқда.

Бугунги кунда коррупцияга қарши курашиш соҳасида ижобий ютуқларга эришган ривожланган 
давлатларнинг тажрибаси шуни кўрсатмоқдаки, коррупция кўринишларининг оқибати билан 
эмас, балки уни келтириб чиқараётган сабаб ва шарт-шароитларини бартараф этишга 
асосий эътибор қаратилган ва ўз самарасини берганини амалда кўриб турибмиз.

Бў ўринда, Ўзбекистон Республикаси Коррупцияга қарши курашиш агентлиги томонидан 

давлат органлари ва ташкилотлари кесимида коррупцияга қарши ички назорат 
(“комплаенс”) тизимини жорий этиш ва самарали фаолият кўрсатишини таъминлашга доир 
чоралар кўрилмоқда.

Шунга кўра, Ўзбекистон Республикаси Президентининг 2021 йил 6 июлдаги ПҚ–5177-сонли 
Қарори асосида 2021 йил 1 октябрдан бошлаб барча давлат органлари ва ташкилотлари, 
шунингдек маҳаллий давлат ҳокимияти органларида коррупцияга қарши ички назорат 
тузилмалари фаолиятини йўлга қўйиш норматив жихатдан белгиланди.

Бугунги кунга келиб, 117 та давлат органлари ва ташкилотлари, шу жумладан банкларда 
1520 нафар штат бирликларидан иборат коррупцияга қарши ички назорат тузилмалари 
фаолияти тўлиқ йўлга қўйилиши таъминланди.

Маълумот учун: 55 та Республика давлат бошқарув органлари ва улар таркибидаги 
ташкилотлар, 28 та хўжалик бошқарув органлари, 13 та тижорат банклари, 11 та маҳаллий 
ҳокимликлар ва 10 та бошқа давлат ташкилотлари улушига тўғри келади [1].

Айтиш лозимки, бозор иқтисодиёти қонунларига асосланган мамлакатларда давлат 
ва хусусий сектор иштирокчиларининг халқаро стандартлар, қонун ҳужжатлари ва бошқа 
замонавий усулларга мувофиқ самарали фаолият юритишини таъминловчи муҳим 
профилактик воситалардан бири ўз таркибида коррупцияга қарши “комплаенс-назорат” 
тизимини ташкил этиш ҳисобланади.

Бугунга келиб, мазкур тизимнинг давлат ва хусусий сектор фаолиятида коррупциявий 
хавфларни минималлаштиришдаги жихатлари нафақат маълум бир давлат ёки компания 
мисолида балки айнан халқаро даражада ҳуқуқий жиҳатдан тартибга солишга қаратилган 
стандарт ва тавсиялар қабул қилинган.

Шунга кўра, қуйида ушбу йўналишда бир қатор стандарт ва тавсияларнинг илмий мунозара 
нуқтаи-назаридан кўриб чиқишимиз ўринли бўлади.

Биринчи ҳужжат, БМТнинг “Коррупцияга қарши конвенция”си. Халқаро 
ҳамжамиятнинг коррупцияга қарши курашиш соҳасидаги энг муҳим ютуғи БМТнинг 
“Коррупцияга қарши конвенцияси” (United Nations Convention against Corruption) қабул 
қилинганлиги ҳисобланади. Конвенция Бош Ассамблеянинг 2003 йил 31 октябрдаги 58/4 
резолюцияси билан қабул қилинган.

Конвенциянинг миллий қонунчилигимизда имплементация қилиниши Ўзбекистон 
Республикасининг 2008 йил 7 июлдаги “Бирлашган Миллатлар Ташкилотининг Коррупцияга 
қарши конвенциясига (Нью-Йорк, 2003 йил 31 октябрь) Ўзбекистон Республикасининг 
қўшилиши тўғрисида”ги Қонуни асосида ратификация қилинган [2].

Конвенция ва ундаги талаблар ҳам коррупциявий жиноятларнинг олдини олишда 
бир қатор самарали профилактик чораларни ўзида мужассам этганлиги ҳам унинг ўзига 
хослигини белгилайди.

БМТ томонидан конвенциянинг қабул қилиниши, нафақат давлат идоралари, балки бир 
ўринда хусусий сектор иштирокчилари фаолиятида коррупцияга қарши курашиш чора-
тадбирларни янада мустаҳкамлаш заруриятини халқаро даражада қатъий қилиб қўйилди.

Хусусан, хусусий сектор иштирокчилари фаолиятида коррупцияга қарши курашишнинг 
тавсиявий чораларини белгилаб ўтади, яъни конвенциянинг 12-модда “Хусусий сектор”, 
21-модда “Хусусий секторда пора эвазига оғдириш”, 22-модда “Хусусий секторда мулкнинг 
талон-торож қилиниши”, 39-модда “Миллий органлар ва хусусий сектор ўртасидаги ҳамкорлик” 
каби моддаларда коррупциявий хавф-хатарларни аниқлаш, олдини олишнинг профилактик 
чоралари амалга ошириш бўйича тавсиялар келтирилган. Уларнинг халқаро даражада акс 
этиши хусусий секторда коррупцияга оид ҳуқуқбузарликларнинг ошиб бораётганлиги билан 
боғлиқлигини  кўрсатади [3].

Масалан, ташкилот раҳбарининг уставда белгиланган вазифаларига қатъий риоя 
этиши лозим бўлсада, бироқ фаолият жараёнида ўзига шахсий мулки бўлмаган ташкилот 
ресурсларидан шахсий манфаатлари йўлида мақсадсиз ёки бошқа шахсларнинг фойдасига 
тасарруф этиши ҳамда коррупциявий мақсадларда ташкилот манфаатларига зид бўлган 
ҳаракатларни содир этиши натижасида ушбу тоифадаги ҳуқуқбузар-ликларнинг юзага 
келишига асос бўлаётганлиги каби ҳолатлардир.

Юқоридаги каби ҳолатларнинг олдини олиш мақсадида конвенциянинг 12-моддасида 
“ҳар бир иштирокчи давлат, ўз ички қонунчилигининг асосий тамойилларига мувофиқ, 
хусусий секторда коррупциянинг олдини олиш, бухгалтерия ҳисоботи ва ички аудит 
стандартларини кучайтириш, тегишли ҳоллатларда мазкур чораларга риоя қилинмаслиги 

учун самарали, мутаносиб ва тийиб турувчи таъсир кўрсатадиган фуқаролик-ҳуқуқий, 
маъмурий ёки жиноий жазоларни белгилаш тартибларини белгилайди” дея кўрсатилган.

Бу каби мақсадларга эришиш учун конвенцияни ратификация қилган давлатлар томонидан 
коррупциявий хавф-хатарларни минималлаштиришга оид аниқ тавсиялар келтириб ўтади. 

Булар қуйидагилардан иборат:
- коррупцияга оид жиноятларга қарши курашишда давлат ва хусусий сектор 

иштирокчилари ўртасидаги ҳамкорликни рағбатлантириш чораларини йўлга қўйиш;
- фаолиятда очиқлик ва шаффофликни меъёрларини таъминлаш 

ҳамда манфаатлар тўқнашувининг олдини олишга қаратилган стандартлар яратиш ва ушбу 
тадбирларни рағбатлантириш;

- давлат ташкилотларидаги мансабдор шахсларнинг тижорий фаолият юритиши орқали 
юзага келиши мумкин бўлган манфаатлар тўқнашуви олдини олиш;ташкилот фаолиятида 
ички идоравий назорат механизмларини жорий этиш, уларнинг иқтисодий фаолияти ва 
молиявий ҳисоботларига нисбатан аудитлаш ва сертификатлаш тартибларини жорий этиш 
[3].

Умуман олганда, конвенция ҳар қандай шаклдаги ташкилот фаолиятида коррупцияга оид 
ҳуқуқбузарликлар минималлатиришда устувор вазифалар сифатида бухгалтерия ҳисоби, 
молиявий ҳисобот ошкоралигини таъминлаш, бухгалтерия  стандартлари, ички аудит ва 
уларни умумлаштирган ҳолда ички идоравий назорат механизмаларини тартибга солиш 
билан боғлиқ чора-тадбирларни амалга ошириш зарурлиги алоҳида кўрсатиб ўтади.

Фикримизча, корррупцияга қарши курашиш йўналишидаги устувор халқаро ҳужжат 
ҳисобланувчи конвенция ва ундаги тавсиявий талаблар иштирокчи давлатлар томонидан 
фаолиятда коррупцияга қарши превентив чораларни жорий лозимлиги айтиб ўтади, бунда 
коррупцияга қарши курашишнинг энг самарали ва таъсирчан чораларидан бири фаолиятда 
ички идоравий назорат тизимларини жорий этиш орқали ривожлантиришни назарда тутади.

Конвенциянинг бу каби нормалари коррупцияга қарши “комплаенс-назорат” тизимини 
қамраб олувчи таркибий элементлари ҳисобланади.

Айтиш лозимки, бугунгa келиб Ўзбекистоннинг коррупцияга қарши курашиш давлат 
сиёсати коррупциявий ҳолатларнинг оқибати билан эмас, балки уларни олдини олишга 
қаратилган превентив механизмларни жорий этиш ҳисобланмоқда.

Бунга яққол мисол сифатида, давлат секторида коррупцияга қарши  курашишдаги асосий 
механизм сифатида белгиланаётган “комплаенс-назорати”ни келтириш мумкиндир.

Бу орқали, мамлакатимиз конвенциянинг ушбу йўналишдаги тавсияларини босқичма-
босқич тўлиқ жорий этиб келмоқда, ўз навбатида мазкур жараён мамлаткатнинг халқаро 
рейтингларда устувор аҳамият касб этиши, инвестицион жозибадорлигини ошириш ва 
инвесторлар кириб келишини таъминлашга хизмат қилишига асос  бўлмоқда.

Хусусан, Transparency International халқаро ташкилоти томонидан 2022 йил учун эълон 
қилинган “Коррупцияни қабул қилиш индекси”нинг янгиланган рейтингида Ўзбекистон 2021 
йилга нисбатан 14 поғонага кўтарилиб, 180 мамлакат орасида 31 баллик натижа билан 
126-ўринни эгаллади (2021 йил натижаларига кўра 140-ўринни эгаллаган эди) [3].

Иккинчи ҳужжат, Иқтисодий ҳамкорлик ва тараққиёт ташкилоти (кейинги ўринларда 
- ИҲТТ) томонидан қабул қилинган стандарт ва тавсиялар. Коррупцияга қарши курашиш 
соҳасини тартибга солишга қаратилган халқаро стандартларнинг кейинги тоифаси бу ИҲТТ 
томонидан қабул қилинган Европа конвенцияси ва халқаро тавсиялардан иборатдир.

Шунга мувофиқ, мазкур ҳужжатлардаги коррупцияга қарши курашиш йўналишида айнан 
“комплаенс-назорати” тизимини ташкил этувчи асосларни қуйидаги халқаро стандарт ва 
тавсиялар мисолида илмий таҳлил қилиб чиқиш мақсадга мувофиқ ҳисобланади.

ИҲТТнинг соҳани такомиллаштиришга қаратилган бир қатор тавсиявий ҳужжатлар 
ишлаб чиқилган. Бу ўринда айнан “комплаенс-назорат” тизимига оид энг яхши амалиёт ва 
тажрибаларни ўзида мужассам этган  “Ички назорат, этика ва комплаенс бўйича Йўриқнома” 
(Good Practice Guidance on Internal Controls, Ethics and Compliance)ни улардан бири 
сифатида келтириш мумкиндир.

Олимлар Жой Мурпфу ва Донна Боэҳмеларнинг “Ички назорат, этика ва комплаенс 
бўйича йўриқномага илмий шарҳ”лар (Commentary on the oecd good practice guidance 
on internal controls, ethics and compliance) номли илмий мақоласида хусусий сектор 
фаолиятида жорий этилиши керак бўлган коррупцияга қарши барча турдаги чораларни 
кўрсатиб ўтади.

Жумладан, совға ва меҳмондўстликлар (hospitality), турли кўнгилочар дастурлар, ҳомийлик 
ҳаражатлари, маъмурий ҳаражатлар (facilitation payments), коррупциявий ҳолатлар ҳақида 
хабар бериш сиёсати каби қоидаларни айнан “комплаенс-назорат” тизимининг асосий 
тавсифларидан бири сифатида келтириб ўтади. Бунда, ташкилот ўз тизимида мазкур 
профилактик тизимни жорий этиш жараёнида айнан ушбу жихатларни инобатга олиш 
зарурлигини алоҳида таъкидлаб ўтади [4].

Ўз навбатида, ўзбек олимлари Б.Исмаилов ва И.Насриевларнинг “Коррупцияга қарши 
курашиш бўйича идоравий чора-тадбирларнинг самарадорлигини ошириш масалалар” 
номли дарслигида давлат ташкилотларида коррупциявий хавф-хатарларнинг олдини 
олишдаги асосий воситалардан бири сифатида “комплаенс-назорати” тизимининг самара-
дорлигини таъминлаш назарда тутадилар.

Бу ўринда, ушбу тизимнинг таркибий элементлар йиғиндиси сифатида эса коррупцияга 
қарши курашиш ва совға сиёсати, манфаатлар тўқнашуви, контрагентларни аниқлаш, 
давлат харидларини шаффоф амалга ошириш эканлигини алоҳида илмий ёндашув орқали 
келтириб ўтадилар [5].

Бизнингча, олимларнинг “комплаенс-назорат” тизимини ташкил этишдаги омилларни 
келтиришда, аввало, давлат секторида энг кўп коррупциявий омиллар юзага келадиган 
жихатлари инобатга олингандир, яъни минимал қоидалар белгиланган.

Бироқ, бунда ҳар бир ташкилотни ўзида комплаенс қоидаларни жорий этиш фаолиятининг 
ўзига хос хусусиятларидан келиб чиққан ҳолда қўшимча тадбирларни белгилаши мумкин 
бўлади.

Учинчи ҳужжат, 2011 йилда эса халқаро миқёсда фаолият юритадиган Коррупцияга 
қарши ҳамкорлик ташаббуси билан “Коррупцияга қарши курашнинг глобал принциплари. 
Йўриқнома” (Partnering Against Corruption Initiative Global Principles for Combating 
corruption)  қабул қилинди.

Йўрикномада “порахўрлик, товламачилик, пора бериш ва олишга  қарши курашиш” дея 
номланиб, унда коррупцияга қарши курашишда қуйидаги жиҳатлар алоҳида кўрсатилади:

1. Давлат ҳокимиятида мансабдор шахслар ва хусусий сектор ўртасидаги коррупция 
мақсадидаги ҳамкорликни чеклаш.

2.  Пора бериш учун учинчи шахсларнинг кучидан фойдаланишни тақиқлаш. 
3. Маъмурий тўловларни тақиқлаш ёки энг қуйи даражада минималлаштириш. 
4. Due Diligence – учинчи томон шахсларнинг ишончлилигини баҳолаш.
5. Коррупция хавф-хатарларга қарши курашишга оид комплаенс дастурларни ишлаб 

чиқиш.
6. Фаолият очиқлиги ва жамоатчилик олдидаги мунтазам ҳисобдорлик.
7. Сиёсий фаолиятни ноқонуний молиялаштиришни тақиқлаш [6].
Таъкидлаш лозимки, бу каби коррупцияга қарши курашиш дастурларни ишлаб чиқиш 

ИҲТТдан олдинроқ бошланган бўлиб, жумладан, Жаҳон банки (2010) ва Халқаро савдо 
палатаси (2011) [7] томонидан юқорида таҳлил қилинган ҳужжатга қиёсий Йўрикномалар 
ишлаб чиқилган. Бунда Нефт экспорт қилувчи давлатлар ташкилоти (The Organization of 
the Petroleum Exporting Countries, OPEC) томонидан 2007 йилда Бизнес фаолиятдаги 
компаниялар Коррупцияга қарши аҳлоқ кодекси кабилардир.

Шу ўринда, “комплаенс-назорат”ни ташкил этувчи мазкур элементнинг илмий таҳлилини 
келтириб ўтиш ўринли бўлади. Хусусан, аксарият ҳужжатларда давлат ёки хусусий 
йўналишларда давлат хизматчиси ва ходимларнинг коррупцияга қарши курашишда 
даставвал улардаги юритиш, одоб-аҳлоқ қоидалари риоя қилиши энг асосий тартиблардан 
бири ҳисобланади.

Олима Г. Бочаеванинг мавзуга доир илмий мақоласида одоб аҳлоқ кодекси ташкилот 
фаолиятининг барча йўналишларини тартибга солишга қаратилган кенг муносабатларни 
қамраб олади ва ички доирадаги иштирокчилар учун норматив-ҳуқуқий аҳамиятга эга бўлган 
умумбелгиланган мажбурий аҳамиятдаги аҳлоқ қоидаларини белгилайди [8, Б.630-634] дея 
таъкидлаб ўтади.

Мисол учун, манфаатлар тўқнашувини олдини олишга қаратилган аниқ қоидалар, раҳбар 
ва ходим ўртасидаги муносабатлар, совғаларга доир тартиб қоидалар, коррупцияга қарши 
қоидалари, коррупцияга оид ҳуқуқбузарликлар ҳақида хабар бериш механизмалари каби 
аниқ тартиб нормативлар йиғиндисини ўз ичига олади.

Ёки, комплаенс масалалари бўйича юридик маслаҳатчи, “Буюк келажак” эксперти 

Г.Мухамедова илмий мақоласида жаҳон тажрибасида коррупцияга қарши кураш бўйича 
ўзини оқлаган бир қатор усуллар мавжуд бўлиб буни олдини олишда жазо чоралари 
самараси унча муҳим эмас. Коррупцияга қарши курашда асосий эътибор уни олдини олиш 
чораларига қаратилиши керак. Масалан, давлат хизматчиларининг ўз фаолияти давомида 
аниқ белгиланган одоб-аҳлоқ қоидаларига риоя қилиши ёки ушбу йўналишдаги ишлар 
мактаб ёшидан одоб-ахлоқ бўйича мақсадли таълим дастурлари орқали босқичма-босқчи 
аҳолига етказиб бориши, натижада эса шахс давлат хизматига кирганда бу каби аниқ 
тартибларга риоя қилиш руҳида тайёр бўлиши лозимлигини таъқидлаб ўтади.

Бунда, давлат хизматида коррупцияни олидини олишда албатта умумбелгиланган хулқ-
атвор ва аҳлоқ қоидаларини ўрни муҳим эканлигини таъкидлаб ўтади [9].

Шунга кўра, ахлоқ кодекси давлат ва хусусий сектор иштирокчилари фаолиятининг 
жамоавий юриш-туриш қоидаларини белгиловчи ички меъёрий ҳужжати эканлигини тушуниш 
мумкиндир. Бу орқали, иштирокчилар аниқ қоидалар доирасида ўз фаолиятини юритадилар, 
агарда бу доирадан чиқиб кетилганда маълум бир таъмир чоралар ёки  жазолаш қоидалари 
билан чегараланиши мумкин.

Тўртинчи ҳужжат, давлат ва хусусий секторда коррупция ҳолатларни олдини олишга 
қаратилган яна бир кенг тарқалган халқаро ҳужжатлардарн бири Коррупцияга қарши 
ҳамкорлик ишчи гуруҳи (Partnering Against Corruption Initiative) томонидан 2004 йилда 
ишлаб чиқилган Коррупцияга қарши курашиш халқаро принциплари (Global Principles 
for Combating corruption) ҳисобланади. Халқаро ҳужжат дунёнинг йирик иқтисодий 
салоҳиятидаги Жахон иқтисодий форумининг аъзолари, ТI вакиллари (Texas Instruments 
Incorporated is an American technology company) ва Базел бошқарув институти (Basel 
Institute on Governance) [10] вакилларини ўз ичига олади.

Коррупцияга қарши ҳамкорлик ишчи гуруҳи томонидан 2013 йилда халқаро бозор 
талабларига мувофиқ ушбу халқаро принциплар (Principles of PACI) қайта кўриб чиқилди. 
Бунда фаолияти бизнесга йўналтирилган компаниялар учун “комплаенс-назорат” тизимини 
жорий этишнинг 6 та асосий принципларини ўз ичига олган.

1. Tone at the tope - компания рахбарияти томонидан коррупцияга нисбатан муросасизлик 
истаги ва интилишларини шахсий намуна асосида жамоага намойиш этиш.

2. Zero tolerance to corruption - коррупция ҳолатлар юзага келишига нисбатан “0 (нол)” 
даражадаги чидамлилик маданиятини шакиллантириш.

3. Transparency - корпоратив шаффоф фаолиятнинг таъминланиши ошиши.
4. Compliance - компания фаолиятининг барча соҳаларида максимал қонунга риоя 

этилишини таъминлаш.
5. Counterparty - юқори ахлоқий, коррупцияга қарши курашиш стандартларига риоя 

этувчи бизнес ҳамкорлар билан муносабатни йўлга қўйиш.
6. Мунтазам коррупцияга қарши курашиш ташаббусларини қўллаб-қувватлаш ва 

рағбатлантириш [11].
Тўртинчи ҳужжат, коррупцияга қарши “комплаенс-назорат” тизимини тартибга соладиган 

яна бир халқаро стандартлардан бири, Базел қўмитасининг 2005 йил апрелида қабул 
қилинган “Банклардаги комплаенс ва комплаенс функция тўғрисида” (янги таҳрирдаги)
ги (Compliance and the compliance function in banks The Basel Committee on Banking 
Supervision) ҳужжати ҳисобланади.

Мазкур тавсиялар банк ва кредит ташкилотлари фаолиятига таалуқли бўлиб, унда 
коррупция хавфларини камайтириш, коррупцияга оид ҳуқуқбузарликларга қарши курашиш 
ва уларнинг фаолиятини ўрнатилган қонун ва стандартларга мувофиқ ташкил этишга 
қаратилган. Базел тавсиялари ўзида коррупция хавфини юридик жиҳатдан ўрнатилган ёки 
давлат органлари томонидан қўлланадиган молиявий санкция сифатида баҳолайди.

Базел тавсиялари ўзида “комплаенс-назорати” тузилмаси фаолиятини юритиш давомида 
унинг ваколат доирасига кирувчи масалаларнинг қатор рўйхатини белгилайди: қонунлар, 
ички ўрнатилган қоидалар, ҳулқ-атвор стандартларига мувофиқ ҳаракат қилиш,  манфаатлар 
тўқнашувини олдини олиш, фаолият шаффофлигини жамоатчилик назорати элементлари 
асосида ташкил этиш, каби фаолият йўналишлари белгиланган.

Базел қўмитасининг 2005 йил апрелида қабул қилинган “Банклардаги комплаенс ва 
комплаенс функция тўғрисида”ги ҳужжатидаги тавсияларда банк ва компанияларда 
комплаенс назорат тизимини ташкил этиш ва “комплаенс-назорат” тузилмаси томонидан 
коррупцияга қарши курашиш сиёсатини ташкил этишда қуйидаги тавсиялар келтириб ўтилади:

a) “комплаенс-назорати” тузилмасининг мақомини, ваколат ва вазифалар доирасини 
аниқ белгилаш;

b) “комплаенс-назорати” тузилмаси фаолиятининг мустақиллигини таъминловчи 
механизмларни яратиш;

c) “комплаенс-назорати” тузилмаси банкдаги бошқа таркибий тармоқлари ўртасидаги 
аниқ муносабатлар доирасини ички ҳужжатлар асосида белгилаш, масалан, ички аудит 
хизмати ўртасида;

d) “комплаенс-назорати” тузилмасининг ўз вазифаларини амалга ошириш жараёнида 
зарур бўлган барча маълумотларга эга бўлиш ҳуқуқини таъминлаш ва ходимларининг 
коррупцияга оид маълумотларни тақдим этилишидаги  ҳамкорлик қилиш мажбурияти 
белгилаб олиш;

e) “комплаенс-назорати” тузилмасининг коррупциявий ҳолатлар юзасидан зарурий 
ҳужжатларни ҳеч қандай тўсиқларсиз ижро органларига эркин тақдим этиш ва ошкор қилиш 
ҳуқуқини таъминлаш;

f) “комплаенс-назорати” тузилмаси мавжуд коррупция ҳолатлари ҳақида мунтазам 
равишда раҳбариятга ҳисобот тақдим этиши;

g) “комплаенс-назорати” тузилмасининг фақатгина раҳбариятга бўй-суниш мақомини 
белгилаш қатор устувор вазифалар тавсия сифатида келтириб ўтилган [12].

Умуман олганда, Базел қўмитаси томонидан ташкилий шаклидан қатъий назар барча 
шаклдаги ташкилот, корхоналар тизимида коррупцияга қарши “комплаенс-назорат” 
тизимини ташкил этишда тақдим этилаётган юқоридаги қоидалар унинг ўзига хослигини 
ҳам кўриш мумкиндир. Чунончи, ҳужжат ушбу тавсиялар максимал даражада ихтисослашув 
асосида “комплаенс-назорат”  тизимини самарали ташкил этишни назарда тутади.

Бироқ, шу ўринда таъқидлаш лозимки, Базел қўмитасининг ушбу ҳужжати орқали 
“комплаенс-назорат” тузилмаси фаолиятини ташкил этишдаги бир қатор ижобий ва самарали 
қоидаларни ўзида акс этган бўлишига қарамай, ҳужжат моҳиятан тавсиявий аҳамиятга эга 
эканлиги билан чекланиб қолган.

Юқоридагиларга кўра, коррупцияга қарши “комплаенс-назорат” тизимига оид халқаро 
стандарт ва тавсияларнинг умумбелгиланган нормаларининг илмий-қиёсий таҳлилига якун 
ясар эканмиз, булардан қуйидаги хулосаларга келиш мумкин:

биринчидан, халқаро стандарт ва тавсияларнинг аксариятида коррупцияга қарши 
курашиш сиёсати акс этган бўлиб, улардан самарали восита сифатида ички идоравий назорат 
механизмларини такомиллаштириш орқали амалга ошириш лозим эканлиги кўрсатилган;

иккинчидан, ҳужжатларда коррупцияга қарши курашишнинг энг самарали профилактик 
чоралари сифатида бухгалтерия ҳисоботини юритиш устидан назорат ва аудит  
стандартларини кучайтириш, ички идоравий назорат механизмларини такомиллаштиришни 
ҳамда коррупцияга оид ҳуқуқбузарликлар ҳақида ҳабар бериш (whistle blowing policy) 
яратишни назарда тутади;

учинчидан, ҳужжатларда хусусий сектор фаолиятида коррупцияга қарши энг самарали 
чораларидан бири сифатида ўз фаолиятида “комплаенс-назорат” тизимини ташкил этиши 
тавсия этилади;

тўртинчидан, ҳужжатларда “комплаенс-назорат” тузилмасини жорий этишга оид аниқ 
тавсиялар келтирилган бўлиб, унинг мустақиллиги тўла таъминланиши ва фаолиятини 
амалга оширишда устувор вазифаларга эга бўлиши ҳамда биринчи раҳбарга ҳисоб берувчи 
самарали жиҳатлар асосида тизим яратиш лозимлиги келтирилган;

бешинчидан, ҳужжатларда коррупцияга оид ҳуқуқбузарликлар ҳақида ҳабар беришнинг 
мукаммал тизими яратиш лозимлиги аниқ тавсиялардан бири сифатида келтириб ўтилмоқда.

